
ADMINISTRASYON CUOMO ANONSE AETNA AP PEYE $500,000 DOLA PENALITE POU VYOLASYON 

PWOTEKSYON KONSOMATÈ NAN POLIS ASIRANS  

 

Gouvènè Andrew M. Cuomo jodia te anonse ke Konpayi Asirans Aetna Life pral peye yon penalite de 

$500,000 dola pou vyolasyon pwoteksyon konsomatè. Yon Envestiasyon Depatman Sèvis Finansye (DFS) 

te jwenn ke Aetna anplizyè fwa te itilize fòm polis asirans ki vyole lwa Asirans New York pou sèten polis 

asirans gwoup asirans lavi e li te neglije pou enfòme mèt polis asirans yo konsènan dwa ak benefis ki 

garanti anba polis asirans sa yo.  

“Fè mwayen pou moun ki asire yo konnen ke sa yap peye a se pou yon egzijans pwoteksyon 

konsomatè,”Gouvènè Cuomo te deklare. “Administrasyon nou an pral kontinye travay nou pou asire ke 

konsomatè yo byen enfòme sou dwa yo e konpayi asirans yo satisfè obligasyon yo.”  

Benjamin M. Lawsky, Sipè-entandan Sèvis Finansye, te deklare “Lè konpayi asirans yo neglije pou 

konfòme avèk egzijans pwoteksyon konsomatè yo, li kapab anpeche Nouyòkè yo fè chwa ki enfòme. 

Nou pral pran aksyon kèlkeswa lè konpayi asirans yo kite konsomatè yo nan fè nwa sou dwa ak benefis 

yo.”  

Yon envestigasyon DFS te dekouvri ke Aetna te itilize fòm polis asirans konsomatè ki pa konfòm ant 2002 

ak 2011 pou sis gwoup polis asirans lavi. Pa konsekan, pandan peryòd sa, Aetna neglije pou l enfòme 

mèt polis asirans yo de tout dwa ak benefis yo anba polis asirans sa yo.  

Youn nan kalite benefis ki pa divilge a gen ladan dwa - pou yon peryòd tan pi long ke sa ki te divilge nan 

fòm polis asirans lan – de yon moun nan yon gwoup polis asirans pou kontinye pwoteksyon yo anba yon 

polis asirans endividyèl nan ka kote gwoup la ta anile. Nan yon lòt fason, yon konsomatè ka pa okouran 

de benefis sa e li ka pa pran avantaj de li.  

Pou wè yon kopi akò DFS avèk Aetna, tanpri ale sou: http://www.dfs.ny.gov/about/stip/stip-20140416-

aetna.pdf. 

